
                                Ionawr 2009

 At: WCEC, Ysgrifenyddion Ardal a Grŵp, Cysylltau Llwybrau Troed, Mynediad, Cefn Gwlad, Cefnogi Cerdded, a FfMLlau  

         Oddi wrth: Swyddfa Cymru 

MATERION CYMRU

Yn y bwletin achlysurol hwn byddwn yn rhoi newyddion diweddaraf y Cerddwyr yng Nghymru i chi .  Cofiwch roi gwybod inni am unrhyw newyddion yr hoffech eu rhannu.  A wnewch chi ddosbarthu’r cylchlythyr i’ch cyd wirfoddolwyr, os gwelwch yn dda?

AROLWG GWIRFODDOLWYR

Dyma gyfle da i chi ddweud eich barn am eich rôl fel gwirfoddolwr cerddwyr wrth y Cerddwyr. Er mwyn cwblhau’r arolwg ewch i http://www.ramblers.org.uk/wales/Ramblers+Cymru+Volunteer+Survey+2008.htm
Byddem yn hapus iawn derbyn sylwadau ychwanegol.

PROSIECT CERDDED CYMUNEDOL

 Mae Angela Charlton newydd ymuno â’r staff i ddatblygu gwaith i ddarganfod y ffactorau allweddol sy’n gwneud grwpiau cerdded yn gynaliadwy drwy weithio gyda grwpiau yn y maes a thrwy waith ymchwil gyda Phrifysgol Aberystwyth. Croeso cynnes Angela.   

Diwrnod GWIRFODDOLWYR, ABERTAWE, 28 Mawrth 2009
Mae’r Cerddwyr’n estyn gwahoddiad i chi fynychu ein Diwrnod Gwirfoddolwyr ar 28 Mawrth 2009, yn Adeilad Keir Hardie, Prifysgol Abertawe, rhwng 9.30 a 4pm.

Bydd y diwrnod hwyliog a bywiog hwn yn cynnwys cymysgedd liwgar o gyflwyniadau, gweithgareddau grŵp a thrafodaethau agored.  Bwriedir y diwrnod ar gyfer aelodau sy’n gwirfoddoli gyda’r Cerddwyr yn barod ynghyd â’r rheiny sydd â diddordeb mewn ymuno; yn ogystal hoffe   m glywed eich barn am y modd mae’r Cerdd  wyr’n ymwneud â gwirfoddolwyr. Gall gwirfoddolwyr o bob rhan o dde Cymru gyfarfod ac ysbrydoli ei gilydd. Fe fydd sesiwn ar gyfer y cwestiynau hynny sy’n anodd eu hateb – anfonwch hwy atom o flaen llaw.
Dyma rai o’r pynciau byddwn yn eu trafod:
· Felly, rydych chi’n meddwl eich bod yn gwybod y cyfan am lwybrau troed, ydych chi? Ymunwch â Mike wrth iddo olrhain hanes y llwybr troed cyffredin a phrofi eich gwybodaeth yn y cwis grŵp rhyngweithiol hwn. 

· Popeth rydych eisiau gwybod erioed am arwain teithiau cerdded...wel, rhywfaint ohono beth bynnag! Beth sy’n gwneud taith gerdded dda? gydag Audrey.
· Y diweddaraf am Lwybr Arfordirol Cylch Cymru gyda Robert a Beverley

· Mae pobl am gerdded yn lleol mewn cwmni – mae gan Angela rai syniadau da i symud hwn yn ei flaen.

Yn ystod amser cinio, trefnir taith gerdded 30 munud yn yr ardal ddeniadol hon o Abertawe, yn agos i’r parc a’r traeth. 

Heb anghofio ... bydd pawb sy’n mynychu Diwrnod Gwirfoddolwyr yn cael cyfle i ennill gwobr o botel o champagne! 

Bydd y ffurflenni archebu’n cael eu hanfon allan yn fuan a dylid eu dychwelyd at James Norman james.norman@ramblers.org.uk yn swyddfa’r Cerddwyr.

SIOE DEITHIOL Y CERDDWYR ynghylch y logo a’r brand newydd Abertawe 23 Chwefror.

Mae gan y Cerddwyr frand newydd (bu syniadau gwirfoddolwyr yn rhan bwysig o hwn). Trefnwyd sioe deithiol i gyflwyno’r brand a’r hunaniaeth newydd i aelodau yn Abertawe ar 23 Chwefror ym Myddin yr Iachawdwriaeth, Stryd Richardson, Abertawe. Darperir te a choffi o 10.30 a bydd y gweithdai’n dechrau am 11.00. Byddwn yn gorffen am 15.00 a darperir cinio. Bydd hwn yn gyfle i weld y brand newydd cyn ei lansiad swyddogol ar 2 Mawrth.
Archebwch eich lle drwy  jancy.davies@ramblers.org.uk  020 7339 852 (Swyddfa ganolog) 

Mae’r Nodyn isod yn cael ei ystyried gan Ardal Morgannwg ond efallai bydd Ardaloedd a Grwpiau eraill am ystyried hyn hefyd!
HYFFORDDIANT LLWYBR TROED 

Bellach fe drefnwyd y dyddiadau ar gyfer hyfforddiant llwybr troed ac maent fel a ganlyn: 

Gogledd Cymru Hyfforddiant Sylfaenol – 6 Mehefin 09 – Lleoliad i’w drefnu ond Canolfan Glasdir, Llanrwst, fwy na thebyg
Canolbarth Cymru Hyfforddiant Sylfaenol – 20 Mehefin 09 – Lleoliad i’w drefnu 
· De Cymru Hyfforddiant Sylfaenol  – 12 Medi 09 – Lleoliad i’w drefnu ond Abertawe neu Gastell-nedd Port Talbot
· Hyfforddiant Uwch Cymru 26 Medi 09 – Yn ystyried Maes y Sioe Frenhinol neu Blas Dolerw.

LLWYBRAU CERDDED YN ARDAL MORGANNWG (A THU HWNT) 

Bydd Ardal Morgannwg yn dechrau chwilio am syniadau ar gyfer rhwydwaith o lwybrau cerdded yn y Cwm drwy ganolbwyntio yn y lle cyntaf ar ardal Maesteg.  Y nod fydd rhwydwaith o lwybrau cerdded ar gyfer pobl leol ac ymwelwyr. Y rhesymau dros ddod â’r syniad hwn gerbron yw’r posibilrwydd y bydd arian ar gael drwy Barc Rhanbarthol y Cymoedd ac ar hyn o bryd byddai unrhyw gyllid o’r fath yn cael ei ddefnyddio ar gyfer syniadau gan grwpiau defnyddwyr. Os oes gennym syniadau clir ar gyfer prosiectau lleol ac os ydym yn eu cynnig mewn ffordd ystyrlon iawn wedyn mae’n bosibl y byddwn yn gallu cael arian. Ni ddylai hyn yn amharu ar yr hawl dramwy gyhoeddus, yn hytrach fe ddylai gael mwy o bobl i gerdded.  
Mae gennym syniad am brosiect gyda ChCGC i edrych ar yr arwyddion ar y llwybrau a hyrwyddir (sydd o ddiddordeb penodol i’r Gweinidog Jane Davidson) a bydd hyn yn cyd-fynd yn dda gyda’r syniad uchod.
PROSIECTAU NEWYDD 

Hyrwyddo Cerdded - isod ceir enghreifftiau o brosiectau sy’n cael eu datblygu:
Denu mwy o gerddwyr 

e-Lwybrau - Offeryn gwella cerdded - Teithiau a llwybrau cerdded i’w lawr lwytho ynghyd â chynnwys arall i wneud y profiad o gerdded yn fwy addysgiadol a boddhaol.
Mae dau brosiect peilot yn cael eu datblygu yng Nghymru:

Gŵyl Y Gelli Gandryll – Taith Gerdded Ddigidol gyda phodlediad, delweddau a gwybodaeth am nodwedd hanesyddol lleol a phob un ar gael mewn ystod o ffurfiau gan gynnwys neges destun i ffonau symudol.  

Taith gerdded arfordirol Sir Benfro (y darn o Dyddewi i Niwgwl) - Mae’r daith hon i’w chynnwys yn rhifyn nesaf o gylchgrawn Walk. Hon fydd y daith gerdded ddigidol gyntaf a wnaed gan y Cerddwyr ac a fydd ar gael i gynulleidfa ehangach gan gynnwys Google, bydd yn cyflwyno cynnwys a ddarparwyd gan Barc Cenedlaethol Sir Benfro, Amgueddfa Cymru a Cadw.

eTracker – Yn adeiladu ar ymarferoldeb e-Lwybrau drwy gasglu data gweithgaredd corfforol bydd y defnyddiwr yn gallu ei lwytho i wefan rhyngweithiol er mwyn monitro ei ‘gynllun gwella lles’ ei hun. Hyrwyddir y peilot gan Helen Lloyd Jones.
Cronfa Ddata Teithiau Cerdded Cymru – Gwefan newydd ar gyfer cerddwyr i’w lansio ym mis Medi 2009 a fydd yn cynnwys cronfa ddata teithiau cerdded hunan- dywysol newydd.
Prosiect Teithiau Cerdded â Thema iddynt – Creu partneriaethau newydd gyda sefydliadau sydd eisoes yn rhedeg rhaglenni cerdded a datblygu themâu newydd arloesol a chyffrous e.e. taith gerdded opera posibl gydag Opera Cenedlaethol Cymru a Camwch eich Ffordd i Gymraeg gyda Phrifysgol Caerdydd
Isod ceir enghreifftiau o brosiectau Amgylcheddau Cerdded sydd ar y gweill:
Adrodd am lwybrau – Mae cynnig i gyflwyno system adrodd electronig i gysylltu â’r system Rheoli Mynediad Cefn Gwlad a ddefnyddir gan y mwyafrif o awdurdodau lleol yng Nghymru wedi ei gyflwyno i LCC a ChCGC
Tref Teithio Cynaliadwy (TTC) – Prosiect gyda Cyngor Caerdydd i ddatblygu ‘pecyn cymorth cerdded’ er mwyn hyrwyddo cyflwyno prosiect TTC, Caerdydd yw’r ‘Prosiect Braenaru’ arfaethedig ar gyfer TTC yng Nghymru a bydd unrhyw arfer a ddatblygir gennym ni yma’n cael ei gyflwyno i ardaloedd eraill yng Nghymru.  

TROEON TRÊN  

Mae rhaglen newydd Troeon Trên wedi ei hargraffu a’i dosbarthu – diolch yn bennaf i Gwyn Lewis am ei waith anferthol ar hwn. Os nad yw eich grŵp yn cymryd rhan hyd yn hyn cymerwch sgwrs â Gwyn neu cysylltwch ag Anwen yn swyddfa Cerddwyr Cymru. Efallai bod gennych deithiau cerdded yn eich rhaglen yn barod a fyddai’n hawdd iddynt ddod yn Droeon Trên ar gyfer dyddiad terfyn y rhaglen nesaf yng nghanol mis Mai 2009.   
Diwrnod CERDDED 30 Mai 2009   

Yn 2009 hoffem gael eich help chi i wneud y Diwrnod Cerdded yn fwy ac yn well na’r cyntaf! Ydych chi wedi trefnu taith gerdded ar 30 Mai neu oddeutu’r diwrnod hynny’n barod? Wel, gwnewch hi’n daith gerdded Diwrnod Cerdded. Os nad yw ar y darganfyddwr teithiau cerdded yn barod rhowch hi arno os gwelwch yn dda neu os oes angen help arnoch gyda’r darganfyddwr teithiau cerdded gofynnwch i Anwen neu Alex Marshal neu Gwyn Lewis am gymorth.  

PROSIECT CYMUNEDAU AR DROED - “Dyma’r union beth sydd ei angen arnom,” Clive Williams  Uwch Swyddog Hawliau Tramwy Castell-nedd Port Talbot 

Mae prosiect cyffrous newydd gan y Cerddwyr, prosiect Cymunedau ar Droed, yn cael ei sefydlu yng Nghastell-nedd Aberafan er mwyn gwella cyflwr llwybrau troed a chyfleoedd i gerdded drwy roi’r grym i Gynghorau a Chynghorau Tref (neu grwpiau preswylwyr lleol) i gymryd agwedd rhagweithiol i wella llwybrau troed a hyrwyddo cerdded yn eu hardal. Gyda budd grant gwerth £20,000 gan y Cyngor Cefn Gwlad bydd hwn yn gyfle i archwilio ffyrdd newydd o ddatblygu teithiau cerdded a cherdded a gobeithiwn ledaenu hyn i awdurdodau lleol eraill.  
Staff tîm y Cerddwyr Ionawr 2009 

